КОМИ РЕСПУБЛИКАСА ЙӦЗӦС ВЕЛӦДАН МИНИСТЕРСТВО ЙЫЛЫСЬ ПОЛОЖЕНИЕ
           I. Панас
        1. Коми Республикаса йöзöс велöдан министерство (водзö – Министерство) лоö Коми Республикаса олöмö пöртысь власьт органöн, коді йӧзӧс велӧдан, быдтан юкӧнын, том йӧз политика юкӧнын збыльмӧдӧ канму политика, ладмӧдӧ нормативнӧй инӧда удж, сетӧ Коми Республика мутасын йӧзӧс велӧдан да быдтан юкӧнын канму услугаяс, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ Коми Республикаын йӧзӧс велӧдан юкӧнын Россия Федерацияӧн сетӧм уджмогъяс, координируйтӧ тайӧ туйвизьяс серти Коми Республикаса олӧмӧ пӧртысь власьт мукӧд органлысь уджсӧ. 
          II. Медшӧр могъяс
         8. Министерство уджлӧн медшӧр могъяс:
1) могмӧдны школаöдз велöдан, öтувъя, челядьлы содтöд тöдöмлун сетан, улыс, шöр, вылыс тшупöда уджсикасö велöдан, уджсикасын содтöд   тӧдӧмлунъяс сетан (квалификация кыпöдан) системаын (водзö – велöдан система) уджалысь специалистъясöс öтувъя велöдан пространствоöн да колана условиеясöн, медым збыльмöдны велöдчысьяслысь, быдтасъяслысь оланподув серти гарантияяс да инöд, а сiдзжö инöдъяс да гарантияяс ведöдан учреждениеса педагогъяслысь;

2) велöдан система бура уджалӧм да сӧвмӧдӧм могысь лӧсьӧдны инӧда, удж котыртан, финансӧвӧй механизмъяс;
3) лӧсьӧдны сэтшӧм условиеяс, медым челядь да том йӧз водзмӧстчӧмӧн пырӧдчисны обществолӧн социально-экономическӧй, политика да культура олӧмӧ.
Коми Республикаса Веськӧдлан котырлӧн 

2012 во косму тӧлысь 13 лунся 139 №-а шуӧмысь юкӧн
